
〈家世居建廪禁中里馬蕃巷。父僧䖍以來。門風多寬恕。志尤惇厚。所歴職不以罪咎劾人。門下客嘗盗脫志車𨏥賣之。志知而不問。待之如初。賓客〉

〈游其門者。專覆其過。而稱其善。兄弟子姪。皆篤實謙和。時人號焉蕃諸王爲長者。普通四年。志改葬。高祖厚賻賜之。追謚曰安。有五子。緝。休。諲。操素〉

〈並知名。論見王瞻傳後。〉

王筠〈梁書。列。傳。筠。字元禮。一字德柔。琅邪臨沂人。祖僧䖍齊司空簡穆公。父楫。太中大夫。筠㓜警寤。七歲能屬文。年十六爲芍藥賦〉

〈甚美。及。長清静。好學。與。從兄㤗齊名。南史。列。傳云。沈約見筠以爲似外祖𡊮粲。謂僕射張稷曰。王郎非唯額類𡊮公。風韻都欲相似。稷曰。𡊮公見人〉

〈輙矜嚴。王郎見人娱笑。唯此一條不能酷似。陳郡謝覧。覧弟舉亦有重譽時人爲之語曰。謝有覧舉。王有養炬。炬是㤗。養即筠。並小字也。起家中軍〉

〈臨川王行參軍。遷太子舍人。除尚書殿中郎。王氏過江以來。未有居郎署者。或勸逡巡不就。筠曰。陸平原東南之秀。王文度獨步江東。吾得比踪。昔〉

〈人何所多恨。乃欣然就職。尚書令沈約當世辭宗。每見筠文咨嗟吟味以爲不逮也。嘗謂筠昔蔡伯喈見王仲宣稱曰。王公之孫也。吾家書籍。悉當〉

〈相與僕雖不敏。請附斯言。自謝眺諸賢零落已後。平生意好。殆將都絶。不謂疲暮。復逢於君。約於郊居宅造閣齋。筠爲草木十詠。書之於壁。皆直寫〉

〈文詞。不加篇題。約謂人云。此詩指物呈形。無假題署。約製郊居賦。構思積時。猶未都畢。乃要筠示其草。筠讀至雌霓五激反連蜷。約撫掌欣抃曰。僕〉

〈嘗恐人呼爲霓。五鷄反次至墜石磓星。及冰懸坎而帶坻。筠皆撃節稱賛約曰知音者希。眞賞殆絶。所以相要政在此數句耳筠又嘗爲詩呈約即〉

〈報書云。覧所示詩實爲麗則聲和被𥿄光影盈字夔牙接響顧有餘慙孔翠羣翔豈不多愧古情拙目每佇新奇爛然緫至權輿已盡會昌昭發蘭〉

〈揮玉振克諧之義寧止笙簧思力所該。一至乎此歎服吟研周流忘念昔時㓜壯頗愛斯文含咀之間倏焉。疲暮不及後進。誠非一人擅美推能寔〉

〈歸吾子遲比閑日清觀乃申筠爲文能壓强韻每公宴並作辭必姸美約常從容啓高祖曰晚來名家。唯見王筠獨步。南史。列傳云謝眺常見語云。〉

〈好詩圖美流轉如彈丸近見其數首方知此言爲實。累遷太子洗馬中舍人並掌東宫管記。昭明太子愛文學士。常與筠及劉孝綽陸倕到洽殷芸〉


〈等游宴玄圃太子獨執筠袖撫孝綽肩而言曰所謂左把浮丘袖右拍洪崖肩其見重如此筠又與殷芸以方雅見禮焉出爲丹陽尹丞北中郎諮〉

